
Allahumma ɩnnɩɩ a’ʋʋzʋ bɩka min ʿazaabɩ l-ƙabrɩ, wa
min ʿazaabɩ annaarɩ, wa min fɩtnatɩ l-mahyaa wa l-

mamaatɩ, wa min fɩtnatɩ l-masɩɩh d-daggεεl

Yii a Abɩɩ Hʋrayrat nengẽ, (Wẽnd yard be a yĩnga) a yeelame: Wẽnd Tẽn-tʋʋmã ra yɩɩme
(Wẽnd pʋʋsg la A tɩlgr be a yĩngɑ) n kot n yetẽ: «Allahumma ɩnnɩɩ a’ʋʋzʋ bɩka min

ʿazaabɩ l-ƙabrɩ, wa min ʿazaabɩ annaarɩ, wa min fɩtnatɩ l-mahyaa wa l-mamaatɩ, wa min
fɩtnatɩ l-masɩɩh d-daggεεl».= (M Soab a Wẽnde, m kota Foom gũudum n yi yaoogã

namsgã, la Bugmã mansgo, la vɩɩm la kũum zarb-n-gesgã (fɩtna), la ɑ-Masɩɩh ddaggεεl
zarb-n-gesgã). La bee Muslim gom-biisã pʋgẽ: «yãmb yemb kɑm fãa sã n wa sε sahd
baasdgã, bɩ a kos gũudum ne Wẽnde, n yi yεl a naase: n yi Gεhannem namsgã, la yi

yaoogã namsgã, la vɩɩmã la kũumã namsgã, la ɑ Masɩɩhɩ addagεεlɩ wẽnga».
[Naṣʋn Ṣahɩɩhʋn (Gom-sikdem sẽn manege)] [B zemsa taab a zugu (A Al-Bʋẖaariy la a Muslim n reeg-a)]

Nabiyaamã (Wẽnd pʋʋsg la A tɩlgr be a yĩngɑ) ra yɩɩme n kot gũudum ne Wẽnde n yi yεl a
naase, sahd baasdgã poorẽ, la taoor t'a na n ka ning sallem Pʋʋsgẽ wã, la a sagla tõndo, tɩ d
kos gũudum ne Wẽnde, n yi-ba, Rẽenem: yaa yaoogã nango. Yiib soaba: yaa Bugmã nango,
la rẽ yaa Al-ƙiyaoom raarã. Tãab soaba: yaa vɩɩmã zarb-n-gesgã, sẽn yaa dũni yamleood nins
sẽn yaa haraamã, la dũni yel-gẽdgds nins sẽn menesd nedã. la yi kũum zarb-n-gesga, rat n
yeel tɩ kũumã wakato, n yi kedgre n bas lɩslaango, maa Sunnah, maa yaoogã zarb-n-gesgã,
wala malεgs a yiibã sokrã. Naas soaba: yaa masɩɩhɩ addagεεlɩ zarb-n-gesgã, sẽn yit zãmaan
yaoolem sasa,  tɩ  Wẽnd zarbd yembsã ne-a,  la  b welga yẽnda yellã n togse,  a fitnã wã la a
menengã sẽn tʋg n yaa bedr n yɩɩdã yĩnga.

